
Openb 3:12  

Wie oorwin, Ek sal hom 'n pilaar in die Tempel van My Elohey maak, [1 
ShemuEl 2:8] en hy sal daar nooit weer uitgaan nie; en Ek sal op hom 
die Naam van My Elohey skrywe en die naam van die Stad van My 
Elohey, van die nuwe Jerusalem, wat uit die Hemele van My Elohey 
neerdaal, en My nuwe Naam. [JeshaJaH 61:3] 

3:13 Wie 'n oor het, laat hom hoor wat die Gees aan die gemeentes sê. 

 

14/6/2017 - Boek 4 - Eenheid in My Liefde deur 
Nalize Roets ontvang deur die innerlike Woord 

Hoofstuk 1 

1) Bekragtig is die wiel van Eenheid in My aardes. Een is die Velling om 
julle, as Ek, Jahweshua-Miriam-Gees. Amein.  

2) Wie sal verlossing bring, anders as Ek in My reine Miriam-Liefde, Wie 
sal die Septer neem, anders as Ek in My suiwer Geregtigheid en Wie sal 
spreek, anders as die Krag waarin alles lewe. Amein.  

3) Groter as die koninkryk van die Bose is die aarde wat deur My Bloed 
gekoop is, daarom sal Ek die pad wys aan My reine Blom wat geen 
hoogmoed in haar dra nie. Amein.  

4) Gegeur soos en deur die vroeë môredou is die hare van haar hoof, 
My suiwerwit Lelie. Bedruip deur My Waters van dou is haar lippe, 
want sonder ophou het sy gedrink van My Lewende Water. Sy kan nie 
anders as om met sagte oë te kyk nie, want al die hard het My Liefde in 
haar van haar vervreem. Gelouter is sy. Amein.  

5) Waar sy haar bevind is teenstanders verydel in hulle planne. Haar 
krag is binne die mure wat Ek om haar opgerig het, omdat Sy My haar 
toevlug gemaak het. Amein.  

6) Ek bekeer harte om haar, want elkeen wat haar ken, WEET dat Ek 
haar Meester is. Amein.  

7) Geloof is haar redding, haar anker, haar boei, haar hoop. Sy bestaan 
nie sonder My asem wat haar vul nie. Haar woorde is sag, soos 'n 

ligglans wat 'n ruimte vul. Amein.  

Soek My Lelie nie meer ver nie, want Ek sal haar oprig voor jou oë, dat 
My Naam die Lof deur haar toegebring voor menigtes sal ontvang. 
Amein.  

9) Nie groot nie, maar eenvoudig is haar werke, nie uitsonderlik nie, 
maar getrou. Want deur vele vaardige hande word My werk volbring. 
Getrou is elke haar van haar hoof en soet die woorde van haar mond 
wat sing oor My. Amein.  

10) Lieflik is die offers wat Myne dag na dag, uur na uur voor My bring, 
want so fyn soos haar kleed, is die werk van haar hande, gevul met 
eerbied en ontsag. Tog is My Grootsheid in haar en die eenvoud van 
haar voorkoms. Amein.  

11) Dra hierdie blom aan My op, want in die harte van dié wat My 
bemin, is Sy, gesuiwer en gevoed in My aarde. Amein.  

12) Een is hierdie blomtuin in My Skepping. Uit een Saad is hulle gesaai 
en as een oorvloedige verskynsel sal hulle groei soos My Liefdesreën 
hulle natmaak. Amein. 

 

14/6/2017 - Hoofstuk 2 

1) Aan die voet van My Heilige Berg staan die verbyganger en 
bewonder die wonder verskynsel wat oornag op My Berg te voorskyn 
gekom het. Plate Lelies, so wit soos die môregloed, pryk so ver die oog 
kan sien. Elke blom is so volmaak soos die ander en saam dwing dit die 
verbyganger tot eerbiedige bewondering. Amein.  

2) My Blom, apartgestel in jou nederigheid is jy, maar oortrek tot by die 
piek, sal ander jou vind op My Heilige Berg. Amein.  

3) Hierdie Berg ook in die hart van Myne, is My versamelplek vir die 
wat 'n heenkome uit die vlees soek. Hier in My Gees, My môre en dag 
het die nag die wyk geneem en is werk in My die rus van jou eie weë. 
Amein.  

4) Ek bekragtig jou, My Beminde, tot eenheid van en in My. Amein.  

5) Neem die dag en datum in jou lewe as die watermerk van My koms 
in jou Aarde en so sal dit wees. Amein.  

6) Waar sal Ek jou raak dat jy My sal herken, soos wat Ek en jy hier 'n 
eenheid vorm? Waar sal jy soek vir My? Hoog bo in die Lug, langs jou of 
in jou? Onder jou is Ek as grond, met jou wortels wat My Water vind, 
om jou is My Asem en Vog wat jou met skoonheid toebedeel en binne 
jou is My Krag wat jou 'n wil gee om te dien en te groei, solank as wat jy 
gegun word. Amein.  

7) Soekend is Myne, maar die Rots van Sekerheid is hulle bestaans-
ruimte. Sodra die eenheid 'n lewenswyse word met die geloof dat Ek so 
in en rondom My Apartgesteldes bestaan, sal die hemele op aarde 
oopvou. Amein.  

8) Ek beroem My op die eenvoudiges wat die Liefde vir ander hoër ag 
as die antwoorde op geloofsgroei. Ek neem jou omhoog op vlerke van 
'n Arend as jy My so in jou naaste kan vind dat My Liefde jou 
lewenskrag word. Amein. 

9) Loof My, My Volk van gelouterde dae, min in getal is julle hoofde, 
maar groot is julle werk en moeisaam sonder My seën. Ontvang 
hiermee My seën oor julle, elke oomblik in julle eenheid. Amein.  

 

10) Wees geseënd in die aarde deur My bloed gekoop. 

11) Wees geseënd terwyl die Leeu aan julle sy loop.  

12) Wees geseënd as in ootmoed die wiel draai 

13) En die arend se gesang uitrys bo die kraai.  

14) Edel is die volk, deur My Hand uitverkies,  

15) Edel is die hart wat Liefde verkies.  

16) Edel is die Man wat hart aan hande bind 

17) En die kind wat opgroei, net deur My Bloed verbind.  

18) Ek, die Begin en Einde hiervan spreek: Geseënd is die siel waarin 
My Brood nou breek. Amein. 

 

 

 

 

 


